Абагульняючае паўтарэнне па тэме 

“Апрацоўка інфармацыі ў электронных табліцах”

Мэта ўрока: паўтарэнне, замацаванне і паглыбленне ведаў па тэме “Электронныя табліцы”

Задачы ўрока:

· сістэматызацыя і абагульненне ведаў і ўменняў вучняў па вывучанай тэме;
· развіццё ўменняў выкарыстоўваць электронныя табліцы  для выканання практычных заданняў з розных прадметных галін;

· развіццё пазнаваўчай цікавасці, лагічнага і алгарытмічнага мыслення, памяці, уважлівасці; 
· развіццё самаацэнкі, навыкаў самакантролю;
· стымуляванне пазнаваўчай цікавасці да дадзенай тэмы і прадмета  “Інфарматыка” цалкам;
· выхаванне самастойнасці, актыўнасці, адказнасці.

Мэты для вучняў:

	Я ведаю:

· ​што такое ЭТ;
· дзе прымяняюцца ЭТ
	Я ўмею:

· ствараць і рэдагаваць таблічны дакумент;

· выконваць вылічэнні па формулах;
· выкарыстоўваць у формулах адносныя і абсалютныя спасылкі;
· працаваць з данымі (сарціраваць, выбіраць);

· будаваць дыяграмы і графікі
	Я магу:

· прымяніць свае веды для рашэння практычных задач


Тып урока: урок сістэматызацыі і абагульнення ведаў і ўменняў.

Формы работы: індывідуальная, групавая.

Абсталяванне: ПК, мультымедыйны праектар, падручнік “Інфарматыка, 9 клас”, раздатачны матэрыял.
План урока
1. Арганізацыйны момант (эпіграф) – 2 мін
2. Праверка засваення вучэбнага матэрыяла – 9 мін  
3. Тэставая работа – 8 мін
4. Практычная работа – 20 мін
5. Падвядзенне вынікаў урока – 3 мін
6. Рэфлексія – 2 мін 
7. Дамашняе заданне – 1 мін
Ход урока
І. Арганізацыйны момант

Добры дзень! Я рада вітаць Вас у камп’ютарным класе. Перад пачаткам урока мне хацелася б ведаць ваш эмацыянальны настрой. Дзякуй! Вы ўсе гатовы да супрацоўніцтва.
Тэма нашага ўрока “Абагульняючае паўтарэнне па тэме “Апрацоўка інфармацыі ў электронных табліцах”. Гледзячы на тэму ўрока, якія мэты ўрока? (адказ вучняў). Так, я згодна, мэта нашага занятку сфармулявана правільна: паўтарэнне, замацаванне і паглыбленне ведаў па тэме “Электронныя табліцы”.
Давайце паспрабуем адказаць на пытанні: Я ведаю, Я ўмею, Я магу.

Эпіграфам да ўрока з’яўляюцца словы Льва Мікалаевіча Талстога: “Знания – это только тогда знания, когда они приобретены усилиями твоего мозга, а не твоей памяти”. (вучні гавораць пра сэнс эпіграфа) 
II. Праверка засваення вучэбнага матэрыяла

Сёння мы завяршаем вывучэнне тэмы “Электронныя табліцы”. Перад  Вамі лісткі самаацэнкі, у якія ў ходзе ўрока вы будзеце выстаўляць атрыманыя балы, у канцы ўрока адпаведна атрыманым балам вы атрымаеце адзнаку.
А цяпер адкажыце на наступныя пытанні. Кожны правільны адказ – 1 бал.
1. У электроннай табліцы вылучаны дыяпазон ячэек А1:В3. Колькі ячэек уваходзіць у гэты дыяпазон? (6)
2. Што будзе вынікам вылічэнняў у ячэйцы С1? (15)
	
	А
	В
	С

	1
	5
	=А1*2
	=А1+В1


3. Знайдзіце памылку ў змесце адной з ячэек

	
	А
	В

	1
	=А2+4
	

	2
	10
	=В2+А1


4. Якія значэнні будуць атрыманы ў ячэйках В2 і В4? (4 і 10)
	
	А
	В

	1
	2
	

	2
	2
	= СУММ(А1;А5)

	3
	2
	

	4
	2
	= СУММ(А1:А5)

	5
	2
	


5. Ці ёсць неабходнасць набіраць формулы ў кожную з ячэек В3 і В4 ці можна занесці іх у гэтыя ячэйкі як-небудзь хутчэй?
	
	А
	В

	1
	Месяц
	Год

	2
	1600
	=А2/12

	3
	1350
	=А3/12

	4
	2200
	=А4/12


6. Якія значэнні будуць атрыманы ў ячэйках В3 і В4, калі ў гэтыя ячэйкі скапіраваць змест ячэек А3 і А4 адпаведна? (8 і 10)
	
	А
	В

	1
	3
	4

	2
	5
	6

	3
	=$A1+$A2 
	

	4
	=A1+A2 
	


7. Які выгляд прыме формула, што запісана ў ячэйцы С1, пасля капіравання яе ў ячэйку С2? ($A$1*B2)
	
	А
	В
	С

	1
	5
	10
	=$A$1*B1 

	2
	
	15
	


8. Вашай увазе будзе прапанавана шмат тэрмінаў, якія адносяцца да праграмы Excel. Але толькі частка з іх адносіцца да тэмы «Дыяграма і вобласць яе пабудавання». Вам неабходна выдаліць тэрміны, якія              не адносяцца да дадзенай тэмы. Калі слова выбрана правільна, то яно знікае, калі не, то зафарбуецца ў чырвоны колер.
Вучні задаюць адзін другому пытанні па вывучанай тэме па ланцужку. Магчымыя пытанні:
1. З чаго складаецца электронная табліца? (дакумент складаецца з некалькіх аркушаў, кожны аркуш раздзелены на ячэйкі)

2. Як утвараецца адрас ячэйкі? (адрас ячэйкі складаецца з назвы слупка і нумара радка) 

3. Калі ячэйка вылучана рамкай, што гэта значыць? (такая ячэйка называецца актыўнай ячэйкай)

4. Як абазначаецца дыяпазон ячэек? (праз двукроп’е, напрыклад дыяпазон А1:В3 складаецца з 6 ячэек)

5. Што такое маркер запаўнення, у якіх выпадках выкарыстоўваецца? (маркер запаўнення – гэта чорны квадрат у правым ніжнім вуглу ячэйкі, выкарыстоўваецца пры капіраванні змесціва ячэйкі – тэкста, формулы, у сумежныя ячэйкі; яшчэ выкарыстоўваецца пры запаўненні сумежных ячэек якой-небудзь паслядоўнасцю. Пры гэтым у першай ячэйцы неабходна ўказаць першы член паслядоўнасці, у другой – другі член паслядоўнасці, вылучыць абедзве ячэйкі і выкарыстаць маркер запаўнення)
6. Што адбудзецца з формулай =А1+В3 пры капіраванні з дапамогай маркера запаўнення ўправа, уніз? (управа – формула зменіцца на =В1+С3, уніз – формула зменіцца на =А2+В4)
ІІІ. Тэставая работа
А цяпер Вам прапануецца выканаць тэст, пры гэтым ёсць магчымасць выбраць тэст рознага ўзроўню складанасці: на «10», на «8», на «6».Тэст утрымлівае 10 заданняў, правільным можа быць толькі адзін адказ.

Карткі з дыферэнцыраванымі тэстамі выбіраюцца вучнямі самастойна па ўзроўню складанасці на “6”, на “8”, на “10” (ДАДАТАК 1)
Пасля выканання тэста – праверка правільнасці выканання з дапамогай ключа.
IV. Практычная работа па тэме 
Сёння мы з вамі будзем працаваць на камп’ютарах, таму давайце ўспомнім правілы тэхнікі бяспекі. Скажыце, калі ласка, якія асноўныя правілы тэхнікі бяспекі вы павінны выконваць пры рабоце за камп’ютарам? 
Заданне 1: Выкананне заданняў прадугледжваецца без набора інфармацыі (ДАДАТАК 2)
1 – 4 карткі для выканання аўтазапаўнення (ДАДАТАК  3)
Фізкультмінутка
Вочы – орган, які найбольш падвяргаецца небяспецы пры рабоце на камп’ютары. Таму давайце здымем напружанне з нашых вачэй. Для гэтага закрыйце вочы і прыкрыйце іх далонямі. Уявіце сабе белы ліст і паспрабуйце ў думках напісаць на ім свае прозвішча, імя і імя па бацьку. Адкрыйце вочы. 

2 – знайсці суму балаў

3 – знайсці сярэдні бал кожнага і лепшы

4 – пабудаваць гістаграму
Я прапаную Вам пабыць у якасці бухгалтараў:
	№ п/п
	Прозвішча, імя, імя па бацьку
	Зарплата
	Прэмія
	Даплата за шкодныя ўмовы працы
	Падатак
	Прыбытак

	1
	Іваноў І.А.
	4 213 800,00р.
	
	
	
	

	2
	Пятроў В.П.
	4 213 500,00р.
	
	
	
	

	3
	Міхайлаў У.А.
	4 111 310,00р.
	
	
	
	

	4
	Сідараў М.І.
	3 914 100,00р.
	
	
	
	

	5
	Васільеў А.В.
	4 512 420,00р.
	
	
	
	

	6
	Весялоў Г.А.
	3 812 390,00р.
	
	
	
	

	
	Сумарнае значэнне
	
	
	
	
	


Заданне 2: Разлічыць памер заробку работнікаў, улічваючы 10 % прэміі, 4 % даплаты за шкодныя ўмовы працы, 13 % падатку.
V. Падвядзенне вынікаў урока

Правяраюцца работы вучняў, ацэньваюцца. Вучні падлічваюць колькасць атрыманых балаў, пераводзяць у адзнаку.

Даюцца рэкамендацыі па падрыхтоўцы да кантрольнай работы.
І так, вернемся да мэт нашага занятку. Я магу сказаць, што вы ведаеце электронную табліцу Excel, умееце працаваць у дадзенай праграме, прымяняць свае веды пры рашэнні практычных задач.
VІ. Рэфлексія
Для правядзення рэфлексіі пытанні праецыруюцца на экран:

· Які від работы вам больш за ўсё спадабаўся?
· Ці хацелася б наведваць такія абагульняючыя ўрокі замест традыцыйнай кантрольнай работы?
· Над чым неабходна яшчэ папрацаваць дома, каб на кантрольнай рабоце атрымаць выдатную адзнаку?
VІІ.  Дамашняе заданне:

Паўтарыць § 10-18                                                             
